
Naalakkersuisunut apeqqummut nr. 117-imut akissuteqaat pineqarluni Nanortallip 
aalisakkanik tunitsiveqarnerata aaqqiivigineqarnissaanut Naalakkersuisut qanoq
pilersaaruteqarniarpat ?

Inatsisartut Suleriaasianni § 36, imm. 1 naapertorlugu Naalakkersuisoqarfimma ul-
loq  16.  oktober  ukioq  manna  Naalakkersuisunut  apeqquteqaatit  tigusimavaa 
Nanortallip aalisakkanik tunitsiveqarnerata aaqqiivigineqarnissaanut Naalakkersui-
sut qanoq pilersaaruteqarniarpat pineqarluni.

1) Nanortallip aalisakkanik tunitsiveqarnerata aaqqiivigineqarnissaanut Naalakker-
suisut qanoq pilersaaruteqarniarpat ?

A  peqqut 1-imut  .
Tunngaviusumik Naalakkersuisut ingerlatseqatigiiffimmik ingerlatsinissaq suliassa-
rinngilaat,  aalisakkanik suliarinnittarluni  suliffissuartut allatulluunniit  isikkoqartunut 
atatillugu.  Taamaakkaluartorli  Naalakkersuisut  ingerlatseqatigiiffimmik piginnittuu-
nerat  oqaluttuarisaanikkuunerusoq  tunngaveqarpoq.  Tamannalu  tunngavigalugu 
Naalakkersuisut aalajangersimasunik pilersaaruteqanngillat, Nanortalimmi aalisak-
kanik suliarinnittarluni suliffissuaq eqqarsaatigalugu.

Naalakkersuisut  soorunami  ernumanartutut  isigaat,  aalisakkanik  suliarinnittarluni 
suliffissuaq matuneqarnissamik ulorianartorsiortinneqarpat, tassami miserratigine-
qassanngimmat suliffissuup taamaattup najukkami innuttaasut suliffissaqarniarnik-
kut periarfissaannut annertuumik pingaaruteqarnera sumiiffimmi Nanortalittut ittumi 
eqqarsaatigigaanni.

Naalakkersuisut suliassamittut isigaat,  Kalaallit  Nunaanni sumiluunniit  ingerlatse-
qatigiiffimmik ingerlatsinermut pitsaasunik sinaakkutassatigut  piumasaqaatinik  pi-
lersitsinissaq  aammalu  isigigaanni,  aalisakkanik  tunisassiornermi  ingerlatseqati-
giiffik  ajornartorsiortoq  soorunami  sunnertinnarpoq.  Uanili  maluginiartariaqarpoq, 
ingerlatseqatigiiffimmik  ingerlatsinissamut  aallarnisaanissamullu  sulissuteqarnis-
saq,  aallaavittut  innuttaasuneertussaammat  aammalu  Naalakkersuisut  tungaan-
niiunngitsoq  imaluunniit  Namminersorlutik  Oqartussat  tungaanniiunngitsoq.  Naa-
lakkersuisunit isumagineqassaaq, sinaakkutissat eqqortut pigineqarnissaat. Tama-

tuma qaavatigut nalunaarutigineqassaaq, Nanortalimmi suliffissuaq namminersor-
tumit pigineqarmat.
2) Naalakkersuisut tunitsiviup ammaannartinneqarnissaanut pilersaaruteqarnerlutik 
?
 
Apeqqut   2-mut  .
Apeqqut 1-imut akissut naapertorlugu nalunaarutigineqassaaq, Naalakkersuisunit 
aalajangersimasumik suliniutinik aallartitsisoqarsimanngimmat suliffissuup ingerla-
tiinnarneqarnissaa siunertaralugu.

3) Tunumi aalisarfiusut biologinik matugallarneqarsimasut qanoq sivisutigisumik 
matoqqatinneqassanersut Naalakkersuisut sunik paasissutissiisinnaappat ?

Apeqqut   3-mut.  
Maannakkorpiaq Tunumi, allorniusap sanimukartup 62-ip avannaani, avataani saa-
rullinniarluni  aalisarneq matoqqavoq.  Takussutissaqanngilaq,  taamatut  aalisarne-
rup  ukioq  2010-mi  ammaqqinneqarnissaa.  Piffissami  maannakkorpiaq  piffissa-
liisoqarsinnaanngilaq,  qaqugu  saarullinnit  suffisinnaasut  pilerseqqinneqarsinnaa-
nissaannut naliliisoqarnissaa. 
 
Oqaatigineqartutut maannakkorpiaq saarullinniarnerup matuneqarsimaneranut pis-
sutaavoq, anguniagaq malersorneqarmat tassalu, saarullinnit suffisinnaasut piler-
seqqinneqarsinnaanissaat.  Piffissami maannakkorpiaq suffisinnaasut  naliliivigine-
qarput tatisimaneqartutut.

Taamaattumik aalajangersimasumik piffissaliussaqarnersoq nalunaarutigineqarsin-
naanngilaq,  qaqugu  aalisarneq  ammaqqinneqarsinnaanersoq.  Tassani  apeqqu-
taavoq saarullinnit suffisinnaasut qanoq ittuunerisa naliliivigineqarnerat. 

